
अख्तियार दुरुपयोग अनुसन्धान आयोग
टङ्गाल, काठमाडौं
मिति: २०८२।०३।२०  गते ।
प्रेस विज्ञप्ति
विषय: आरोपपत्र दायर गरिएको ।
जिल्ला धनुषा, धनौजी गाउँपालिकामा आर्थिक वर्ष २०७७/०७८ मा बजार नाला तथा फोहरमैला व्यवस्थापन शीर्षकबाट बिना कुनै निर्णय बजार सेड निर्माण कार्यमा गोप्य रुपमा एउटै निर्माण व्यवसायीबाट तीन वटा निर्माण व्यवसायीको नामले टेन्डर भर्न लगाई कमिसन लिई बिना प्रतिस्पर्धा रु.१ को मात्रै फरक पारी एकता सप्लार्यससँग मिलेमतोमा सम्झौता गरी गुणस्तरहीन बजार सेड निर्माण गरी काम भन्दा बढी नापी किताब तयार गरी भुक्तानी दिई बजेट रकम हिनामिना गरेको भन्नेसमेत व्यहोराको उजुरी सम्बन्धमा अनुसन्धान हुँदा धनौजी गाउँपालिकामा आर्थिक वर्ष 2077/78 र आ.व. 2078/79  मा संघीय सरकारबाट हस्तान्तरित विशेष अनुदानतर्फ बजार नाला तथा फोहोरमैला व्यवस्थापन शीर्षकमा क्रमश: रु.50,0०,000।– र रु.42,00,000।- विनियोजन भएकोमा सो योजना कार्यान्वयन गर्ने क्रममा गाउँपालिकाबाट आ.व.2077/78 मा Construction of steel truss structure for the shadow at Dhanauji Bazaar भन्ने योजना (ठेक्का नं. GNDR-077/078-02) को नाउँबाट मिति २०७७/१२/२२ मा प्रथम पटक बोलपत्र आह्वानको सूचना प्रकाशन गरेकोमा मिति 2078/01/13 गतेको कार्यपालिका बैठकले उक्त शीर्षकलाई संशोधन गरी बजार सेड सटर RCC Building Constructions बनाएको, उक्त संशोधनको निर्णय गर्ने अधिकार गाउँपालिकालाई नरहेकोमा योजना संशोधन गरी गराई विशेष अनुदान सम्बन्धी (तेस्रो संशोधन) कार्यविधि, 2077 विपरीतको कार्य गरेको, सार्वजनिक खरिद ऐन, २०६३ को परिच्छेद ३ मा व्यवस्था भए अनुरूप Procedural Chain of custody Maintain हुने कागजातहरु तयार तथा स्वीकृत नगरे नगराएको, तीन वटा कम्पनीले पेश गरेको दररेटमा एउटा आइटम (cement sand/flushing plaster) बाहेक सबै आइटमहरुको दररेट एउटै पेश भएको, उक्त कम्पनीहरुले आपसमा मिलेमतो गरी बदनियतपूर्वक टेन्डर फारमको Detail Estimate and Cost/(BOQ) आइटम cement sand/flushing plaster मा एक/एक रुपैयाँको फरकमा दररेट पेश गरे गराएको, योजना अनुगमन समितिका पदाधिकारी तथा कर्मचारी, भुक्तानी कार्यमा संलग्न कर्मचारी र निर्माण व्यवसायी समेतको मिलेमतोमा फिल्डमा हुँदै नभएको टाई बिमको कार्य भए गरेको भनी नापी किताब तयार गरी गराई उक्त आइटमको भुक्तानी गरे गराएकोमा स्थलगत नापजाँच गर्दा टाई बिम राखेको नदेखिएको, प्रथम र दोस्रो रनिङ बिलमा एउटै आइटमको परिमाणमा दोहोरोपना हुने गरी निर्माण व्यवसायीलाई भुक्तानी दिएको, उक्त ठेक्काको म्याद मिति २०७८।१२।२५ सम्म  भएको र त्यसपछि म्याद थप नभएको अवस्थामा समेत मिति 2079/03/23 देखि मिति 2079/06/15 गते सम्म भनी नभए नगरेका कुरा भए गरेको देखाई झुट्टा कागजात सिर्जना गरे गराएको, सम्झौता बमोजिमको कार्य सम्पन्न नगरी नगराई योजना अधुरो र अलपत्र अवस्थामा रहेकोमा, पालिकाबाट सो योजना सम्पन्न गर्न कुनै प्रयास गरेको नदेखिएको र निर्माण भएको बजार सेड सटर RCC Building Constructions प्रयोग प्रचलनमा आएको तथा आउन सक्ने अवस्था नदेखिएको Flow Chart  यस प्रकार रहेको छ। 
Flow Chart नं. १


उक्त निर्माण कार्यमा भुक्तानी भएको रु.३१,३४,७७८।–रकम बराबरको सरकारी सम्पत्ति हिनामिना हानिनोक्सानी तथा दुरुपयोग गरेको पुष्टि भएको हुँदा उक्त भ्रष्टाचारजन्य कसूरमा संलग्न देहायबमोजिमका प्रतिवादीहरुउपर देहाय बमोजिमको सजाय हुन मागदाबी लिई आज बिशेष अदालत काठमाडौंमा आरोपपत्र दायर गरिएको छ।
देहाय
	सि.नं.
	नामथर, पद र कार्यालय
	बिगो रु.
	कसुर तथा सजायको मागदाबी

	1. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका तत्कालीन अध्यक्ष बद्री नारायण सिंह
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन साथै, निजलाई भ्रष्टाचार निवारण ऐन, 2059 को परिच्छेद-2 (भ्रष्टाचार कसूर र सजाय सम्बन्धी व्यवस्था) अन्तर्गतका माथि उल्लिखित मागदाबी बमोजिमको कसूर गरेको हुँदा निजलाई भ्रष्टाचार निवारण ऐन, 2059 को दफा 24 बमोजिम थप सजाय हुन मागदाबी लिइएको छ।

	2. 
	धनौजी गाउँ पालिका, गाउँकार्यपालिकाको कार्यालय, धनौजी, धनुषाका उपाध्यक्ष रामबति देवी मंडल
	-
	भ्रष्टाचार निवारण ऐन, २०५९ को दफा १९ को उपदफा (२) बमोजिमको कसूर भएको हुँदा निज प्रतिवादी रामबती देवी मंडललाई भ्रष्टाचार निवारण ऐन, २०५९ को दफा १९ को उपदफा (२) बमोजिम कैद र जरिवाना सजाय हुन मागदाबी लिइएको छ।


	3. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका तत्कालीन प्रमुख प्रशासकीय अधिकृत गौरी शंकर मण्डल
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन मागदाबी लिइएको छ।

	4. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका तत्कालीन प्रमुख प्रशासकीय अधिकृत सावन कुमार चौधरी
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन एवं गलत लिखत तयार गरेकोले भ्रष्टाचार निवारण ऐन, २०५९ को दफा ९ बमोजिमको कसूरमा सोही ऐनको दफा ९ बमोजिम कैद र जरिवाना सजाय हुन साथै गलत प्रतिवेदन दिए दिन लगाएको हुँदा भ्रष्टाचार निवारण ऐन, २०५९ को दफा १९ को उपदफा (२) बमोजिमको कसूरमा भ्रष्टाचार निवारण ऐन,२०५९ को दफा १९ को उपदफा (२) बमोजिम कैद र जरिवाना सजाय हुन मागदाबी लिइएको छ।

	5. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका सब-इन्जिनियर छोटे मण्डल
	रु.31,34,778।-
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन एवं गलत लिखत तयार गरेकोले भ्रष्टाचार निवारण ऐन, २०५९ को दफा ९ बमोजिमको कसूरमा सोही ऐनको दफा ९ बमोजिम कैद र जरिवाना सजाय हुन साथै गलत प्रतिवेदन दिए दिन लगाएको हुँदा भ्रष्टाचार निवारण ऐन, २०५९ को दफा १९ को उपदफा (२) बमोजिमको कसूरमा भ्रष्टाचार निवारण ऐन,२०५९ को दफा १९ को उपदफा (२) बमोजिम कैद र जरिवाना सजाय हुन मागदाबी लिइएको छ। 

	6. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका तत्कालीन योजना शाखा प्रमुख ना.सु. नरेश कुमार मण्डल
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन साथै गलत प्रतिवेदन तयार गरेको हुँदा भ्रष्टाचार निवारण ऐन, २०५९ को दफा १९ को उपदफा (२) बमोजिमको कसूरमा भ्रष्टाचार निवारण ऐन,२०५९ को दफा १९ को उपदफा (२) बमोजिम कैद र जरिवाना सजाय हुन मागदाबी लिइएको छ। 

	7. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका लेखापाल राधेश्याम राय
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन एवं गलत लिखत तयार गरेको हुँदा भ्रष्टाचार निवारण ऐन, २०५९ को दफा ९ बमोजिमको कसूरमा सोही ऐनको दफा ९ बमोजिम कैद र जरिवाना सजाय हुन मागदाबी लिइएको छ।

	8. 
	धनौजी गाउँपालिका, गाउँ कार्यपालिकाको कार्यालय, धनौजी, धनुषाका तत्कालीन सह-लेखापाल बिनोद कुमार मण्डल
	रु.31,34,778।–
	भ्रष्टाचार निवारण ऐन, २०५९ को दफा १७ बमोजिमको कसूरमा सोही ऐनको दफा 17 ले निर्देश गरेवमोजिम भ्रष्टाचार निवारण ऐन, २०५९ को दफा ३ उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संशोधन सहित) को दफा 3 को उपदफा (1) को देहाय (ङ) बमोजिम कैद र भ्रष्टाचार निवारण ऐन, २०५९ को दफा 3 को उपदफा (1) बमोजिम बिगो वमोजिम जरिवाना गरी सोही ऐनको दफा १७ बमोजिम बिगो असुल उपर हुन मागदाबी लिइएको छ।

	9. 
	एकता सप्लायर्स एण्ड कन्स्ट्रक्सन प्रा.लि. धनौजी-१, धनुषा तथा उक्त कम्पनीका सञ्चालक ईन्द्रेश कुमार सिंह
	रु.३१,३४,७७८।-
	भ्रष्टाचार निवारण ऐन, २०५९ को दफा 17 बमोजिमको कसूरजन्य कार्यको नगद तथा अन्य गैरकानूनी लाभ प्राप्त गर्ने प्रकृतिको मतियार भई सोही ऐनको दफा 22 बमोजिमको कसूर भएको हुँदा मुख्य कसूरदारलाई सोही ऐनको दफा १७ बमोजिमको कसूरमा बिगो कायम गरी सोही ऐनको दफा १७ ले निर्देश गरे बमोजिम भ्रष्टाचार निवारण ऐन, 2059 को दफा ३ को उपदफा (१) को देहाय (छ) तथा भ्रष्टाचार निवारण ऐन, 2059 (पहिलो संसोधन सहित) को दफा ३ को उपदफा (१) देहाय (ङ) बमोजिम कैद र भ्रष्टाचार निवारण ऐन, 2059 को दफा ३ को उपदफा (१) बमोजिम बिगो बमोजिम जरिवाना गरी सोही ऐनको दफा 17 वमोजिम विगो असुल उपर हुने सजायलाई आधार मानी भ्रष्टाचार निवारण ऐन, 2059 को दफा 22 को प्रतिबन्धात्मक वाक्यांश बमोजिम मुख्य कसूरदार सरह सजाय हुन मागदाबी लिइएको छ।


प्रवक्ता
राजेन्द्र कुमार पौडेल
आ.व. २०७७/०७८ को कार्यक्रम





संघीय सरकारको विशेष अनुदान अन्तर्गत स्वीकृत बजार नाला तथा फोहोरमैला व्यवस्थापन शीर्षक कार्यक्रम


लागत अनुमान गाउँपालिकाबाट पेश नगरी लुकाएको, नभएको।








आ.व. २०७७/०७८ को कार्यक्रम बोलपत्र आव्हान





प्रथम पटक Construction of Steel Truss Structure For Shadow at Dhanauji Bazaar शीर्षकमा मिति २०७७/१२/२२ गते बोलपत्र आव्हान गरेको,


गाउँपालिकाको अध्यक्ष बद्रि नारायण सिंहको अध्यक्षतामा मिति २०७८।०१।१३ गतेको बैठकको निर्णयबाट गैरकानूनी तवरवाट आयोजना संशोधन गरी बजार सेट सटर RCC Building Construction निर्माण कार्य गर्ने निर्णय गरेको, 


३ वटा (एलेक्स निर्माण, राजिव बिल्डर्स र  एकता सप्लायर्स) बोलपत्रदाताले बोलपत्रमा भाग लिएको,


तीनवटा फर्महरुले BOQ को सि.नं.१३ को Cement sand/flushing plaster आइटममा निर्माण व्यवसायी एलेक्स निर्माणको रु.२०२।-, राजिव बिल्डर्सको रु.२०१।- र एकता सप्लायर्सको रु.२००।- दररेटमा रु.१/१ (एक/एक) को मात्र फरक पारि दररेट भरेको। अन्य आइटममा दररेट सबै एउटै रहेको ।





धनौजी गाउँपालिका र निर्माण व्यवसायी बिच सम्झौता





एकता सप्लायर्स एण्ड कन्स्ट्रक्सन प्रा.लि धनौजी गा.पा. वडा नं.१ धनुषाको बोलपत्र न्यूनतम मूल्याङ्कित सारभूत रुपमा प्रभावग्राही देखिएको भनी करिव लागत अनुमान कै मूल्य रु.४२,२२,५९५।०४ (मू.अ. कर बाहेक) मा निर्माण व्यवसायी र धनौजी गाउँपालिका बिच मिति २०७८/०२/०६ गते सम्झौता गरेको ।


मितिमा २०७८ असार २५ गतेभित्र निर्माण कार्य सम्पन्न गर्ने गरी निर्माण व्यवसायीलाई कार्यादेश समेत दिएको ।











निर्माण कार्यको म्याद थप।





मिति 2078/10/17 को पत्रबाट मिति २०७८/०३/२५ गते देखि लागू हुने गरी मिति 2078/12/25 गते भित्र कार्य सम्पन्न गर्ने गरी निर्माण कार्यको प्रथम पटक म्याद थप भएको ।


मिति २०80/02/02 गतेको पत्र मार्फत म्याद थपको कागजात पठाइएको तर म्याद थप गरेको बैंक जमानत पेश नगरेको र म्याद थप मिति २०७८/१२/२५ गतेदेखि लागु हुनुपर्नेमा मिति २०७९/०३/२३ गतेदेखि लागु हुने गरी म्याद थप लगायतको गलत लिखत तयार गरेगराएको देखिएको।








निर्माण व्यवसायीलाई भएको बिल भुक्तानी





मिति २०७८/०३/१५ गते पहिलो रनिङ बिल वापत रकम रु.१८,१२,४०४।५३ भुक्तानी भएको।


मिति २०७९/०३/२४ गते दोस्रो रनिङ्ग बिल बापत रकम रु.१३,२२,३७४।- भुक्तानी भएको ।


जम्मा भुक्तानी रकम रु.३१,३४,७७८।-








आयोगको कार्यलय बर्दिवासको स्थलगत निरिक्षण ।





आयोगबाट मिति २०८१/०२/२७ गते भएको स्थलगत निरिक्षण हुँदा रकम रु.९,००,०४४।०२ (अक्षरुपी नौ लाख चवालीस रुपैयाँ र पैसा दुई) बराबर काम कम भएको भनि प्रतिवदन पेश गरेको


मिति २०७८।१२।२५ गते पछि सम्झौताको म्याद सकिएको र निर्माण कार्य अधुरो अपुरो रहेको। 





निर्माण कार्यको हालको अवस्था ।





आर्थिक वर्ष २०७८/०७९ पछि कार्यक्रम पनि नरहेको र निर्माण कार्य अधुरो र प्रयोगविहीन अवस्थामा रहेको समेत भन्ने व्यहोराको मिति २०८१।१२।१७ गतेको गाउँपालिकाको पत्र प्राप्त।


मिति २०८२/०२/०९ गतेको गुठी संस्थान जनकपुरधामको पत्रबाट उक्त योजनाको निर्माण स्थल गुठी तैनाथी जग्गा रहेको र संस्थाबाट कुनै सहमति, सम्झौता तथा करारसमेत नगरेको भन्ने व्यहोराको पत्र।








